
Beste gudu bat 
Iparraldean 

Azken egun hauetan, aspaldian baino 
askoz latzago bihurtu da gudua Lanka-ko 
Iparraldean: bestela esanda. Zeilan uharteko 
Tamul-herrian Gobernu-buru dagoen Jaya-
wardene eskuindar eta yankeezaleak. SOS 
bota dio lotsarik gabe India-ko Gobernuari 
(Zeilan Estatua libro da Indian buruz); eta 
honek bere Armada parte bat bidali du, ha-
masei bai mila soldadu, hango guerra del 
Norte bukatu-ezina amaitzen laguntzeko 
Hamalau urtez iraun baitu jadanik. 

New Delhi-ko Gobernuak eta Colombo-
koak halako «elkarte sakratu» bat antolatu 
dute Tamul-herriko «komunistak» eta «te-
rroristak» zafratzeko. Hitz berezi horiek ez 
dira gureak, «polizi-operazioa» antolatu du-
tenenak baizik 

Iparreko tamuldarrek, Tamil Eelam mogi-
menduaren inguruan bereziki, guztiz gogor 
eraso dute azkeneko aste hauetan: 200 bat 
singhalatar hilik joan den astean. Eta Jaya-
wardenek hortzak erakutsi behar zituen; 163 
tamuldar «tigre» hilik arrapostuan. 

Baina Zeilango nazio-arazo larria ez da 
horrela konponduko. «Lanka» uhartea, «Sri-
Lanka» erlijio kutsuz (65,610 km2, hiru aldiz 
Euskal Herria; 14.500.000 biztanle: %12 
singhalatarrak, %11 tamuldarrak, gehi beste 
%9 tamuldar «etorkin»), uharte bikuna da 
errotik, Txipre bezala edo, bi herri guztiz 
desberdinek osatua. 

Gudua, bestalde, «internazionalizatzeko» 
arrisku larria dago Indian beste 50 bat miloi 
tamuldar dago (34.800.000 itsasoaz bestal-
deko, «Tamil-Nadu» indiar probintzian) 
Hotz ageri dira gaur gaurkoz, nahiz azpi la-
guntza Zeilangoei ematen badiete ere, omen. 
Baina uharteko hizkuntzakideen patu hitsak 
halako batez asaldatu egin ditzake, 

1971ko Apirilean gertatu zen genozidio-
saioa (hamar mila tamuldar sarraskiturik 
egun gutxitan) ez dute aisa ahaztuko; Co-
lombo-ko Gobernuak lortu zuen «konsensu» 
hura ez baitzen hutsaren hurrena izan: USA, 
URSS, Bretaina Nagusia, Pakistan eta 
India... ados tamuldarrak txikitzeko! Britain-
dar inperialismoaren kontrako borroka sing-
halesez egin da, tamuldarrak berriro zapuz-
tuz. 

Hots, tamuldarrak drawidarrak dira jato-
rriz, hinduista erlijioz, eta indo-europarra ez 
den tamil-eraz mintzatzen dira, Singhalata-
rrak, aldiz, indo-europarrak dira, budista 
«theravadak», eta singhal-eraz mintzatzen. 

Nork altxa du bere ahotsa, ordea, tamul-
darren autodeterminazio eskubidea prokla-
matzeko? Egin dezagun euskaldunok bede-

